
Ekite nan sante se eta kote tout moun gen yon opòtinite ekitab e jis pou atenn pi wo nivo sante 
yo.1 Pou reyalize sa a li mande efò sosyete konsantre ak kontinyèl pou adrese enjistis istorik ak 
kontanporen yo; simonte akòkò ekonomik, sosyal, ak lòt pou sante ak swen sante; epi elimine 
disparite sante ki evitab.1 Nan Mass General Brigham, nou kwè ke rasis sistemik se yon 
pwoblèm sante piblik ki afekte pasyan nou yo, mendèv nou yo ak kominote nou sèvi yo. Travay 
ansanm, n ap pran aksyon atravè sistèm nan pou elimine rasis epi aprann pandan n ap avanse. 
Misyon nou se demonte baryè, sistèm, ak aksyon andedan ak deyò miray nou yo pou bay swen 
medikal ekselan ak ekite pou tout moun. 

Pandan kat ane kap vini yo, nou espere kontinye amelyore ekite nan rezilta klinik yo atravè 
aplikasyon ak repetisyon sou Plan Wout Ekite Sante (Health Equity Roadmap) nou an. Nou te 
kreye plan wout la pou mete aksan sou kondisyon kle kote inegalite nan sante egziste ki gen 
enpak sou pasyan MGB yo ak kominote MGB yo sèvi yo epi ki pi gwo kontribitè nan mòbidite 
depase ak mòtalite nan mitan kominote istorikman majinalize yo. Kondisyon ak domen sa yo 
enkli tansyon wo, maladi itilizasyon sibstans, sante matènèl, ak kansè. Yon lòt objektif Plan 
Wout Ekite Sante a se asire swen ki santre sou moun nan amelyore tès depistaj pou bezwen 
sosyal yo. Anba a dekri rezon pou enklizyon chak nan yo, ak objektif ki asosye yo.  

- Twoub Itilizasyon Sibstans (SUD): Yo obsève diferans ki gen rapò ak swen SUD ak 
rezilta atravè Massachusetts an jeneral, nan Boston, ak pou pasyan MGB yo. Etandone 
diferans sa yo, yo te kreye yon objektif pou redwi inegalite nan tretman maladi itilizasyon 
opyoyid ant pasyan Nwa ak Blan ak ant moun ki prefere Anglè ak moun ki prefere lòt 
lang.  

- Sante Matènèl: Pousantaj mòbidite ak mòtalite matènèl yo ap ogmante nan peyi Etazini, 
ak gwoup patikilye afekte demezireman.2 Etandone ogmantasyon nan pousantaj mòbidite 
ak mòtalite ak diferans ki idantifye yo, yo te kreye yon objektif pou diminye pousantaj 
akouchman sezaryèn NTSV pou pasyan Nwa yo. 

- Tansyon wo: Maladi kadyovaskilè se yon gwo kontribisyon nan mòtalite Ozetazini3 
Pami pasyan MGB ki gen tansyon wo, pasyan Nwa ak Panyòl yo gen mwens chans pou 
tansyon wo yo sou kontwòl konpare ak kamarad yo. Yo te kreye yon objektif pou redwi 
inegalite nan kontwòl tansyon ant pasyan Nwa ak Blan ak pasyan Panyòl ak pasyan ki pa 
Panyòl.  

- Kansè: Yo remake diferans ki gen rapò ak tès depistaj pou kansè, swen ak rezilta 
nasyonalman ak lokalman. Kèk nan kòz prensipal mòtalite kansè nan 2021 nan Boston 
enkli kansè nan poumon, kolorektal ak tete.4 Nan tout kalite kansè sa yo, diferans yo te 

note nan tès depistaj ak mòtalite. Yo te kreye yon objektif pou devlope yon plan pou 
redwi inegalite nan tès depistaj pou kansè kolorektal, poumon ak tete.  

- Depistaj Faktè Risk Sosyal: Plis pase 80% nan varyasyon rezilta sante yo gen rapò ak 
lòt faktè ki pa swen medikal, tankou nitrisyon, lojman, transpò, travay, ak edikasyon.5 
Rasis estriktirèl te lakòz kondisyon inekitab kote moun yo fèt, grandi, viv, travay, ak laj, 
ke yo rekonèt kòm Detèminan Sosyal Sante oswa Faktè Risk Sosyal. Kounye a MGB ap 
konplete tès depistaj faktè risk sosyal pami anpil nan pasyan nou yo epi li ap travay pou 
konekte moun ki pa satisfè bezwen sosyal yo ak resous apwopriye. Yo te kreye yon 
objektif pou elaji pousantaj tès depistaj faktè risk sosyal yo nan pratik anbilatwa ki vize 
ak espas pasyan entène ak ijans.   

Anplis travay k ap fèt nan kad Plan Wout Ekite Sante a, nou planifye pou kontinye travay 
fondamantal enpòtan ki te deja kòmanse anba United Against Racism (UAR). Kèk nan travay sa 
a gen ladan yo bay kominikasyon ekri ak vèbal nan lang pasyan yo prefere, pèmèt aksè ekitab 
nan pòtal pasyan nou an, Patient Gateway, ak lòt zouti klinik dijital, ak diminye pousantaj ki 
manke ras pasyan an li menm rapòte, etnisite, orijin etnik, done demografik lang pasyan an ekri, 
ak pale. Pou plis priyorite kle, tanpri refere a: https://pubmed.ncbi.nlm.nih.gov/37736521/ 

Lopital Mass General Brigham enkòpore vwa manm ak kominote yo nan planifikasyon estratejik 
ekite sante ak efò aplikasyon atravè pwosesis Evalyasyon Bezwen Sante Kominotè (Community 
Health Needs Assessment, CHNA). Chak lopital fè yon CHNA ki gen ladann yon revizyon done 
demografik ki gen rapò ak kominote lopital la sèvi ke li idantifye ki priyorite ak angajman ak 
pèsonnalite pakapala nan kominote yo ak manm yo. Angajman ak lidè ak manm kominote yo fèt 
atravè entèvyou, gwoup konsantre, ak sondaj. Atravè pwosesis sa a, chak lopital kapab itilize yon 
apwòch kalitatif ak kantitatif pou konprann bezwen kominote li sèvi a. Patikilyèman, entèvyou 
kominote sa yo fè klere limyè sou bezwen yo ki pa toujou vizib atravè yon revizyon done. Atravè 
pwosesis sa a, MGB kapab idantifye ak priyorize sektè kle nan bezwen nan kominote li sèvi yo.  

